
RADUNANZA GENERALA DAL CAS EB, als 22 avrigl 2004,  
AL RESTORANT CRUSCH ALBA A ZERNEZ 

*************************************************************************** 
 

 
Nos president Jon Andrea Könz po salüdar a 53 commembras e commembers chi han chattà la via per 
gnir a nossa radunanza generala. Davo divers salüds specials bivgnainta el eir a sar Christoph Dürst, 
vicepresident dal cumün da Zernez chi dà il bivgnaint ed offrischa la prüma bavronda. Divers 
commembers s’han laschà s-chüsar o a bocca o in scrit. Sco dombravuschs funcziunan Not Armon 
Willy e Flavio Cahenzli. 
 
 
Tractandas: 
 
1. Protocol  
 
Il protocol da la radunanza generala dals 22 avrigl 2003 a Sent vain prelet ed approvà cun applaus.  
 
 
2. Rapport dal president 
 
Jon Andrea rapportescha sur da sia lavur sco president dal CAS EB. La suprastanza ha fat diversas 
tschantadas ed il president es i a sezzüdas our d’val per seguir la politica federala e chantunala dal 
CAS.  
 
La fabrica da la chamonna Lischana ha dat blera lavur a la cumischiun da fabrica ed eir a la 
suprastanza. In bleras sezzüdas esa stat da decider sur da surdattas da lavur, propostas ed ideas, adüna 
resguardand la situaziun finanziala da la secziun. In gün 2004 ha alura lö la festa d’inauguraziun per 
tuot ils commembers e la populaziun. 
 
Il prospect nouv da chamonnas ha gnü talmaing success cha la secziun es in dovair da far üna 
restampa cun integrar eir las indicaziuns da la chamonna nouva dal Lischana. 
 
Nos president legia avant sco minch’on ils noms dals nouventrats e tils bivgnantescha in nossa 
secziun. Ün commember ans ha bandunà per adüna, quai es Mario Reinalter da Brail. La radunanza 
s’adozza in sia memoria. 
 
Sco minch’on prelegia il president ils noms dals commembers chi vegnan onurifichats. 25 ons in nossa 
secziun sun: Annatina Egler, Scuol, Anni Hüberli, Scuol, Elisabeth Knapp, Berna, Judith Engi, Scuol, 
Seraina Planta, Scuol, Veronika Thie, Berna, Ueli Witting, Basilea, René Bundi, Scuol, Gerold 
Ehrsam, Basiliea, Walter Erni, Scuol, Riet Schorta, Zernez, Burtel Stuppan, Ftan, Johann Bertogg, 
Glion, Bernhard Thie, Berna, Hubert Peter, Zuoz. 40 ons in nossa secziun sun: Armon Hartmann, 
Münsingen, Hans Koller, Scuol e Fridolin Scholz Wiesenbach. 
 
Jon Andrea ingrazcha als 757 commembers da nossa secziun per la fiduzcha. Implü ingrazcha el a tuot 
la suprastanza ed a tuot ils guardians da chamonnas stabels e quels da la chamonna Linard per la lavur 
prestada a favur da nossa secziun. Seis rapport vain acceptà cun applaus. 
 
 
3. Rapports dals differents schefs 
 
3.1 Chef da gitas 
 
Chasper Planta rapportescha cuort sur da las activitats dal 2003/04. I sun gnüdas manadas tras d’instà 
11 dad 12 gitas, cun records da temperaturas e bell’ora. A Tschinquaisma sun la secziun e l’OJ stats 
cul velo a Puntina cun 63 partecipants. Eir otras gitas (di da famiglia ad Ardez e Piz Morteratsch) 



d’eiran frequentadas ourdvart bain. Per la stagiun d’inviern sun gnüdas manadas tras intanta 8 da 14 
gitas, causa la trid’ora. Chasper ingrazcha a tuot ils manaders chi sun stats pronts dad organisar üna o 
tschella gita in special eir ad Irma e Simon chi organiseschan las gitas per persunas sur 55 ons.  
 
L’ultim rapport da Chasper vain fat bun cun applaus. 
 
 
3.2 Chef da salvamaint 
 
Giacomin Arquint rapportescha sur dals divers salvamaints cha la gruppa da nossa secziun ha gnü – in 
tuot 15 cas seris. Eir la gruppa da chans ha gnü divers salvamaints e cuors. A tuot quels chi han güdà 
dürant l’on scuors pro salvamaints, pro l’organisaziun, pro cuors ed oter plü ingrazcha Giacomin fich. 
 
Sco cha’ls statüts prevezzan ha revis il post da controlla eir il quint da la chascha da salvamaint e 
chattà tuot in ün fich bun uorden. La radunanza dà dis-charg als responsabels. 
 
 
3.3 Chef da chamonnas 
 
Causa cha Cla Duri Janett as ha stuvü s-chüsar, nu daja ingün rapport persunal. I’l cudeschin es però 
manzunà co chi d’es gnü lavurà illas differentas chamonnas. Eir quia haja dat ün record da 
pernottaziuns.  
 
 
3.4 Chef OJ 
 
Chasper Alexander Felix fa seis rapport a man da bellischmas dias fattas dürant l’on scuors. La 
partecipaziun dals giuvenils a las differentas gitas es exemplarica. In media piglian part sur 12 
giuvenils a mincha gita da l’OJ. In tuot on ha l’OJ fat 53 dis da gitas, quai voul dir ün di l’eivna. El 
ingrazcha als manaders ed a tuot ils agüdonts chi sustegnan las duos gruppas da l’OJ, impustüt eir a 
Jachen Andri Planta chi maina la gruppa dals Traideschins. El appelescha a tuot quels chi vessan 
interess dad ir a far ün cuors da manader da tour sü contact cun el, causa mancanza da manaders da 
giuventüna e sport. 
 
 
Ils differents rapports vegnan fats bun cun applaus. 
 
 
 
Per finir ingrazcha Jon Andrea a tuot ils schefs, a Mario Rauch per la gronda lavur culla gazettina e la 
pagina da l‘internet, a Jachen Andri Planta chi maina l’OJ da 10 fin 13 ons ed a l’actuara Gianna 
Rauch. 
 
 
4. Rendaquint 2003 e rapport dals revisuors 
 
Il rendaquint e’l rapport dals revisuors sun publichats aint illa gazettina. Andri Lansel manzuna ün pêr 
posts chi han dat tschertas müdadas. Il quint da gestiun 2003 muossa ün vanz da frs. 486.62. La facultà 
netta als 31.12.2003 s’augmainta sün frs. 198'681.01. Eir quist on as haja pudü far grondas 
amortisaziuns e la situaziun finanziala da la secziun es fich buna. 
 
Ils revisuors ingrazchan in lur rapport al chaschier per sia gronda lavur e propuonan acceptaziun dal 
quint. Quai vain fat cun unanimità da vuschs. 
 
 
 



5. Contribuziun annuala 
 
La suprastanza fa la proposta da laschar la contribuziun annuala da la secziun sün frs. 28.00 per la 
contribuziun singula, frs. 56.00 per la contribuziun da famiglia e frs. 15.00 per la contribuziun per 
giuvenils chi nun han ils genituors illa secziun.  
 
Quai vain acceptà unanimamaing. 
 
 
6. Tschernas 
 
Jon Andrea infuormescha davart la demischiun da Chasper Planta sco chef da gitas e davart sia 
demischiun sco president. Chasper es stat 8 ons in suprastanza. Per sia plaiv as metta a disposiziun 
Christian Wittwer da Zernez. Sco presidenta as metta a disposiziun l’actuara Gianna Rauch. Tuots 
duos vegnan elets cun applaus. Causa chi voul uossa üna nouva actuara, vain eletta Corsina Feuerstein 
da Zuoz. Il rest da la suprastanza resta sco fin qua. Chasper Planta e Jon Andrea Könz restan amo illa 
cumischiun da fabrica da la Lischana fin cha la fabrica es a fin. 
 
Mario Rauch farà amo ün cudeschin e lura saraja da verer per ün nouv redactur.  
 
 
7. Onurificaziuns dals veterans 
 
Il president surdà a tuot ils veterans manzunats i’l rapport üna medaglia resp. ün diplom. 
 
 
8. Varia 
 
Rico Luppi dà alch spiegaziuns davart il fabricat da la chamonna Lischana e survain ün applaus per sia 
gronda lavur. 
 
Sper Cla Duri Janett (chef da chamonnas) praistan eir Rico Luppi, chamonna Linard, Not Armon 
Willy, chamonna Tuoi e Cristian Juon, chamonna Lischana üna gronda lavur a favur da nossa secziun. 
 
La società da chatschaders Sarsura e Reto Rauch da Zernez han regalà duos maisas per la chamonna 
Linard. Els survegnan ün grond applaus sco ingrazchamaint. 
 
Implü vain ingrazchà a tuot ils donatuors, cumüns etc, chi han dat ün sustegn finanzial per la 
chamonna Lischana. 
 
Chasper Alexander surdà ils regals a Jon Andrea ed a Chasper Planta ed ingrazcha in nom da tuot la 
secziun per la grondischma lavur in suprastanza. 
 
Gianna muossa ils gilets previs e piglia sü la postaziun da tals. 
 
 
 
 
 
 
 
 
Il president serra la radunanza a las 22.30 e giavüscha a tuots ün bun arriv a chasa.  


